
ᐅᒥᖕᒪᐃᑦ
ᐅᖃᓕᒫᕆᐅᖅᓴᓂᖅ 8



Uqalimaariuqsaniq | Level 8
Uqalimaariuqsaniq is an Inuktitut reading program developed in Nunavut. This program is based on  
language-acquisition research from around the world. Uqalimaariuqsaniq is a sequential and progressive Inuktitut 
reading program that supports students in their development from emergent to fluent readers. 
 

   
 
 
 
 

Book details
Level: 8
Text type: Non-fiction
Subject: Muskoxen
Summary: This book reviews basic facts about muskoxen, including where they live and what they need to survive. 



ᑎᑎᕋᖅᑑᒃ ᓈᑎᐊ ᓴᒻᒧᖅᑐᖅ 
ᐊᒻᒪ ᓈᑎᐊ ᒪᐃᒃ

ᐅᒥᖕᒪᐃᑦ 

ᐅᓇ ᐅᒥᖕᒪᒃ. 
ᐅᒥᖕᒪᐃᑦ ᓄᓇᕗᒻᒦᓲᑦ . 

ᐅᒥᖕᒪᒃ ᐅᖅᑰᓲᖅ ᒥᖅᑯᖓ ᑕᑭᔫ ᒻᒪᑦ, 
ᑐᕐᕈ ᒻᒪᑦ ,  ᓄᔭᑉᐱᑦᑑᔭᐅᒻᒪᓪᓗ.

ᖃᐅᔨᒪᕕᑦ?

ᐅᒥᖕᒪᐅᑉ ᒥᖅᑯᖕᒐ 
ᐊᑐᖅᑕᐅᓲᖅ 
ᐊᓐᓄᕌᓕᐅᖅᑐᓄᑦ 
ᓲᕐᓗ ᓇᓴᐃᑦ , 
ᐊᓕᖅᓰᑦ , ᐅᕝᕙᓗ 
ᖁᖕᒐᓯᕈᐃᑦ . 



ᐅᒥᖕᒪᒃ ᐱᓱᕋᔭᓲᖅ 
ᓄᓇᒥ ᓂᕿᑦᓴᖅᓯᐅᖅᓱᓂ. 

ᖃᐅᔨᒪᕕᑦ?

ᐅᒥᖕᒪᐃᑦ 
ᐊᓯᖕᒋᓐᓃᒻᒥᔪᑦ 
ᓄᓇᕐᔪᐊᕐᒥ .



ᐅᒥᖕᒪᒃ ᑯᑭ ᒻᒥᓄᑦ 
ᓴᒡᒐᓲᖅ ᐊᐳᒻᒥ.   

ᖃᐅᔨᒪᕕᑦ?

ᓇᒡᔪᖕᒋᑦ ᐅᒥᖕᒪᐅᑉ 
ᐊᑐᖅᑕᐅᓲᑦ 
ᓴᓇᙳᐊᖅᑐᓄᑦ 
ᐱᐅᓴᐅᑎᓕᐅᖅᑐᓄᓪᓗ. 



ᐅᒥᖕᒪᒃ ᓂᕆᓲᖅ ᐊᐃᕋ ᕐᓂᒃ, 
ᐃᔾᔪᓂᒃ, ᑎᖓᐅᔭᕐᓂᓪᓗ ᓄᓇᒥᒃ.  

ᖃᐅᔨᒪᕕᑦ?

ᐅᒥᖕᒪᒃ 
ᐆᒪᒍᓐᓇᖅᑐᖅ 
ᐅᑭᐅᑦ 20 
ᑎᑭᓪᓗᒋᑦ .



ᐅᒥᖕᒪᒃ ᒥᖅᑯᐃᔭᓲᖅ ᓯᓚ 
ᐅᖅᑰᓂᖅᓴᐅᓕᕋᐃᒻᒪᑦ ᐊᕐᕌᒍᒥ. 

ᖃᐅᔨᒪᕕᑦ?

ᐅᒥᖕᒪᐅᑉ ᒥᖅᑯᖕᒋᑦ 
ᐱᕈᓲᑦ 60 cm  
(2 f t ) ᐊᓪᓚᑦ 
ᓄᓇᒧᑦ  
ᐊᑦᑐᑲᓴᓲᑦ . 



ᐅᒥᖕᒪᒃ ᐱᓇᓱᒃᑎᒥᓂᒃ 
ᐊᓐᓇᒍᓐᓇᖅᑐᖅ ᐃᖏᕐᕋᖃᑕᐅᓗᓂ 

ᐅᒥᖕᒪᖕᓄᑦ ᑲᑎᒪᔪᓄᑦ. 

ᖃᐅᔨᒪᕕᑦ?

ᐅᒥᖕᒪᒃ 
ᐅᖁᒪᐃᓐᓂᖃᕈᓐᓇᖅᑐᖅ 
ᐅᖕᒐᑖᓄᑦ 360 kg 
(800 lb ) !

ᖃᐅᔨᕗᑎᑦ ᑐᓴᕈᒥᓇᖅᑐᓂᒃ 
ᐅᒥᖕᒪᐃᑦ ᒥ ᒃᓵᓄᑦ.

ᐅᖃᐅᓰᑦ ᑐᑭᖏᑦ

ᐃᔾᔪ: ᒥᑭᔪᖅ ᐱᕈᖅᓯᐊᖃᙱᑦᑐᖅ ᐆᔭᐅᔭᖅ ᐱᕈᖅᑐᖅ ᐱᕈᓲᖅ ᒪᓴᓐᓂ. ᖁᒻᒧᑦ ᐱᕈᓲᖕᒍᙱᑦᑐᖅ 
ᐊᓯᖕᒋᑎᑐᑦ ᑭᓯᐊᓂ ᐳᒃᑭᑦᑐᓂ, ᐅᕝᕙᓗ ᐊᒻᒪᓗᑭᑕᐅᔨᖕᒐᓪᓗᓂ ᓂᕈᒥᑦᑐᖅ.  

ᐊᐃᕋᑦ: ᐱᕈᖅᑑᑉ ᐃᓚᖕᒐ, ᓄᓇᐅᑉ ᐊᑖᓃᒐᔪᑦᑐᖅ ᐊᑦᑐᐊᓪᓗᓂ ᓄᓇᒧᑦ. ᑖᓐᓇ ᐃᒻᒥᖅᑕᐅᓲᖅ 
ᓂᕆᑎᑕᐅᓪᓗᓂᓗ ᐱᔭᕆᐊᓕᖕᒋᓐᓂᒃ, ᐱᕈᖁᓪᓗᒋᑦ. 

ᐱᓇᓱᒃᑎ: ᐆᒪᔪᖅ ᐆᒪᔫᖃᑎᒥᓂᒃ ᐱᓇᓱᓲᖅ ᓂᕆᓂᐊᕋᒥᐅᒃ. 

ᐱᓱᕋᔭᑦᑐᖅ: ᐃᖕᒋᕐᕋᔪᖅ ᐊᐅᓚᔪᕐᓘᓐᓃᑦ ᑐᕌᒐᖃᕋᓂ (ᓇᒧᙵᕋᓱᙱᑦᑐᖅ). 

ᑎᖓᐅᔭᖅ: ᐱᕈᖅᑐᖅ ᓱᒃᑲᐃᑦᑐᒥᒃ ᐱᕈᓲᖅ, ᐅᔭᕋᐃᑦ ᖄᖕᒐᓂ ᓄᓇᒥᓗ.  ᐱᕈᓲᖅ ᐳᒃᑭᑦᑐᕐᒥ, 
ᐸᓂᖅᑐᕐᔫᔮᖅᑐᖅ ᐅᖃᐅᔭᕐᔫᔮᖅᓱᓂᓗ. 

ᑯᑭᖏᑦ/ᑯᑮᑦ: ᓇᔾᔫᔮᖅᑐᑦ ᐃᓯᒐᖏᑕ ᓯᓚᑖᓃᑦᑐᑦ ᐅᒥᖕᒪᐃᑦ ᐊᓯᖏᑕᓗ ᐆᒪᔪᑦ.
 
ᓄᓇ: ᐊᖕᒋᔪᖅ, ᒪᓂᕋᑦᑐᖅ, ᓇᐹᖅᑐᖃᙱᑦᑐᖅ ᓄᓇ ᐊᑖ ᖁᐊᖕᒍᐃᓐᓇᖅᑐᖅ.

ᓄᔭᑉᐱᑦᑑᔭᖅ: ᐅᖃᐅᓯᓕᒃ ᑭᓱᑐᐃᓐᓇᕐᒥᒃ ᑕᑭᔪᒥᒃ, ᐃᔾᔪᔪᒥᒃ, ᐃᓯᕕᖓᙱᑦᑐᓂᒃ (ᓲᕐᓗ ᓄᔭᐃᑦ).

